Lerato la
Mawelana

Evah Tukisi



Warona le Wame ke mawelana.
Ba rata go tshameka.

Wame o dirisa setiloteti.

Warona o rata go teteisa Wame.
Wame ga a rate go teteisiwa.

O rata go ikemela. Ke moso wa Labobedi,
pula e nele. Go na le mouwane.




Warona o teteisa Wame

Ga a bone mosima fa pele ga setiloteti.

Leoto la setiloteti la pele le wela ka mosima.

Wame a wa ka setiloteti.




“Bona Warona! Ke wele.

Ke ka lebaka leo ke sa rate go teteisiwa”.

Warona o leka go emisa Wame.

Wameo a gana.

Wame o leka go ema. O gogela setiloteti
gaufi le ena.




O dirisa mabogo go pagama godimo ga
setiloteti.




l[joo! Waronaq, ke pagame ka bonosi. A bina-
bina mo godimo ga setiloteti.




Warona a bina bina gaufi le Wame. A
mo konopela bolo. Warona a e kapa a e

konopela morago.

Mawelana a itumelela go ikemisa ga Wame.

Ba kapisana bolo, Wame a iteteisa.

-l
(/]

¢




